
Ka saulė leidas 

 

Ka saulė leidas ož Bėrotės kalna 

I jūras gelmė – anou bangas sem... 

Ėštėisės sava Visagali delna 

Palaimins Viešpats Žemaitėjės žemė. 

 

Neleida Viešpats Žemaitėjė žūtė 

Žemaitio drousa gelbiejė kaimīnus. 

Žemaitē negalvuojė – būtė ar nebūtė, 

Brongesnė bova diel anū Tievīnė. 

 

Istuorėjuo ėr Žalgiris, ėr Dorbė, 

Ėr Saulės mūšis, kor tėk nekovuota! 

Krīžiuokus tonkē i dorpīnus mordiem, 

Maskuolios ėšpieriem so šlouta! 

 

Bovā ėr būsi – ne visu mīlieta. 

Vėinėms to – pajouka, kėtėms – pagouda. 

Bet esi to ėr būsi šėtuo vėituo, 

Skombies par omžios če žemaitiu ruoda. 

 


